
2. gr. 
Leiksýningar og myndir, sem ætlazt er til að börnum og unglingum innan 

16 ára aldurs sé seldur aðgangur að, skulu áður sýndar barnaverndarnefndinni, 
eða þeim, sem hún felur að dæma um þær. Getur nefndin, ef henni þykir ástæða til, 
bannað að börn og unglingar fái aðgang að þeim. Um aðrar opinberar skemmt- 
anir gildi hið sama, að barnaverndarnefnd skal tilkynnt hvað þar á að fara fram og 
ræður hún þá, hvort börnum innan 14 ára aldurs skuli leyfður aðgangur eða ekki. 

3. gr. 
Börn yngri en 12 ára, mega ekki vera á almannafæri seinna en kl. 20 á tíma- 

bilinu frá 1. okt. til 1. maí og ekki seinna en kl. 22 frá 1. maí til 1. okt., nema í fylgd 
með fullorðnum. Börn frá 12—14 ára mega ekki vera á almannafæri seinna en kl. 
23 frá 1. maí til 1. okt., nema í fylgd með fullorðnum. Börn innan 14 ára aldurs 
mega aldrei dvelja lengur en til miðnættis á dansleikjum eða opinberum skemmt- 
unum, nema með sérstöku leyfi barnaverndarnefndar. Á öllum slíkum samkomum ber 
börnum að vera í fylgd með fullorðnum, sbr. það sem að ofan greinir. Börn frá 
14— 16 ára mega ekki vera á almannafæri eftir kl. 23 á tímabilinu frá 1. okt. til 1. 
maí, nema Í fylgd með fullorðnum. Foreldrum eða húsbændum barnanna ber, 
að viðlögðum sektum að sjá um, að ákvæðum þessum sé framfylgt. 

4. gr. 
Brot gegn reglugerð þessari varða viðurlögum sem brot gegn barnaverndarlögum 

nr. 29/1947. Skal farið með mál vegna þeirra brota eins og segir um slík mál í 
barnaverndarlögum. 

5. gr. 
Reglugerð þessi, sem sett er samkv. heimild í lögum nr. 29/1947, öðlast þegar 

gildi og fellur jafnframt úr gildi reglugerð um barnavernd í Borgarneskauptúni 
frá 5. nóv. 1940. 

Í menntamálaráðuneytinu, 14. maí 1960. 

F. h. r. 

Birgir Thorlacius. 

Ásgeir Pétursson. 

Staðfesting forsetans á skipulagsskrá fyrir Minningarsjóð Björgheiðar Giísla- 
dóttur, Skógargerði, útgefin á venjulegan hátt ad mandatum af dómsmálaráðherra 
16. maí 1960. 

Skipulagsskráin er þannig: 

SKIPULAGSSKRÁ 

fyrir minningarsjóð Björgheiðar Gísladóttur, Skógargerði. 

1. gr. 
Sjóðurinn heitir Minningarsjóður Björgheiðar Gísladóttur, Skógargerði. 

2. gr. 
Sjóðurinn er stofnaður af systkinum og foreldrum Björgheiðar, Gísla Helgasyni, 

bónda, og Dagnýju Pálsdóttur, á 50 ára hjúskaparafmæli þeirra 3. nóv. 1958 og auk- 
inn með tillögum sveitunga og vina.

3. gr. 
Stofnfé sjóðsins er um kr. 20000.00 — tuttugu þúsund krónur — og er lagt inn í 

Söfnunarsjóð Íslands. 
Upphæðin skal ávaxtast í sjóðnum unz hún er orðin 100000.00 — eitt hundrað 

þúsund krónur —, þá hefst úthlutun úr sjóðnum og skal ávallt úthluta útborguðum 
vöxtum. 

4. gr. 
Tekjur sjóðsins verða: Vextir af höfuðstól, eins og hann er á hverjum tíma, 

svo og gjafir eða áheit, sem honum kann að áskotnast. 

5. gr. 
Tilgangur sjóðsins er að styrkja líknarstarfsemi í héraðshreppum Norður-Múla- 

sýslu, með því að hjálpa fátæku fólki, sem verður fyrir slysum eða heilsuleysi. 

6. gr. 
Hreppsnefnd Fellahrepps annast reikningshald og vörzlu sjóðsins undir yfirum- 

sjón sýslunefndar Norður-Múlasýslu. 
Sveitarstjórn kýs 2 menn til að annast úthlutun úr sjóðnum, þegar þar að 

kemur, en þriðji maður skal vera héraðslæknirinn í Egilsstaðalæknishéraði vestra. 
Að öðru jöfnu sitja Fellamenn fyrir styrkveitingum úr sjóðnum. 

7. gr. 
Að 50 árum liðnum skal endurskoða skipulagsskrá þessa. Má þá verja vöxtum 

að einhverju eða öllu leyti til annarrar góðgerðastarfsemi, sem kröfur tímans teldu 
þá meira aðkallandi. 

8. gr. 
Leita skal staðfestingar forseta Íslands á skipulagsskrá þessari og birta í B-deild 

Stjórnartíðinda. 

REGLUGERÐ 

um breyting á reglugerð nr. 66 24. apríl 1957, um breyting á reglugerð nr. 87 

15. júní 1954, um orlof og veikindaforföll starfsmanna ríkisins. 

1. gr. 
Á eftir b-lið í 1. gr. reglugerðarinnar komi nýr liður svo hljóðandi: 

c. Þeir starfsmenn, sem verið hafa í þjónustu ríkisins skemur en eitt ár, skulu 
fá orlof í 1% virkan dag fyrir hvern mánuð, sem þeir hafa starfað hjá ríkinu. 

Reglugerð þessi, sem sett er samkvæmt lögum nr. 38/1954, um réttindi og skyldur 
starfsmanna ríkisins og lögum nr. 14/1957, öðlast þegar gildi. 

Fjármálaráðuneytið, 17. maí 1960. 

Gunnar Thoroddsen. 

Sigtr. Klemenzson. 

